
अतारांकित प्रश्‍न संख्‍या 1091
29 जुलाई, 2015 को उत्‍तर के लिए

काली सूची में डाली गई कम्पनियों द्वारा अपना कार्य आरंभ करना
1091. श्री धीरज प्रसाद साहू: 
क्या इस्पात मंत्री यह बताने की कृपा करेंगे कि:
(क) क्या भारतीय इस्पात प्राधिकरण (एसएआईएल) और उसके एकक विशेषत: बोकारो इस्पात संयंत्र ने उनके कार्य के निष्पादन के लिए कुछ कंपनियों को काली सूची में डाल दिया है, यदि हां, तो तत्‍संबंधी  ब्यौरा क्या है;

(ख) क्या इनमें से कुछ कंपनियां अभी भी कार्यशील हैं और इनके कार्यों का निष्पादन कर रही हैं; और
(ग) यदि हां, तो तत्‍संबंधी ब्यौरा क्या है और इसके क्या कारण हैं तथा सरकार द्वारा इस संबंध में क्या कदम उठाए गए हैं या उठाए जाने का प्रस्ताव है?

उत्‍तर
इस्‍पात और खान राज्‍य मंत्री

                      
         श्री विष्‍णु देव साय
(क) : सेल के पास कंपनियों को ब्‍लैकलिस्‍ट करने का कोई तंत्र विद्यमान नहीं है और इसलिए बोकारों इस्‍पात संयंत्र समेत सेल द्वारा कोई कंपनी ब्‍लैकलिस्‍ट नहीं की गई है।
तथापि, सेल ने “व्‍यापारिक सौदे पर प्रतिबंध लगाने से संबंधित दिशा-निर्देश” बनाए हैं, जिसके द्वारा प्रक्रिया के अनुसार मामला-दर-मामला आधार पर कुछ अवधि के लिए चुककर्ता एजेंसियों के साथ भावी व्‍यापारिक सौदों पर प्रतिबंध लगाया जाता है। वर्ष 2014-15 के दौरान सेल द्वारा बोकारों इस्‍पात संयंत्र में 6 एजेंसियों समेत 15 एजेंसियों के साथ व्‍यापारिक सौदों पर प्रतिबंध लगाया गया था। 
(ख्‍ा) और (ग) : प्रतिबंध की अवधि समाप्‍त होने के बाद इस प्रकार की कंपनियां/फर्म निविदाओं में भाग ले सकती हैं और/अथवा प्रक्रिया के अनुसार संबंधित संयंत्र/यूनिट के साथ व्‍यापार कर सकती हैं।  
*****
